
  )پیل، شروع، برید( تراڼ

 
 

د وجود  پایه ستاینه او بې حده مننه، د هغه سپېڅلي ذات نه چې ېب   

ماڼۍ او کاینات یې د انساني وجود د تکامل او د انسان له پاره د خپل 

پېژندلو پرته جوړ کړل. هغه د ذات  حقیقت لهسپېڅلي ذات او عبادت د 

 کائناتو د پیدایښت یوه حتمي او ښکلي نومونه دي، او  پوهه، عالي، لوړ

حق  ،څخه راوتل موجودیت، د ناڅاپه ۍنړ لېد ټو  لامل دی. عظمت،

اعتراف، تباهۍ او بې وسۍ یوه له  والي کې د د رسیدو جوهر په یوه

 .لوړو وسیلو څخه دی

 

 !تونکوګرانو لوس

ه پیې ې کیسه داستان یا ناول چ يیو بل حقیقغوښتل  دا ځل مې و   

د خپلو کتابونو مینوالو او لوستونکو سره  ،ده ېتېره شود ننه کې  هېواد

انجینران نه معماران او مېنه وال یوازې  زما د کتابونو  .شریکه کړم

ورځ په ورځ د خپلو لیکونو کې   ځکه غواړمنه باید اوسي، نو ،يد

څانګې مېنه وال په کې ډېر شي، دا کار به ما  ېد هرم چې ړپیر راوتو

مینه وال ډېر به مې  چې لیکنې مې توپیر و لري او هم ېاړ کړ ېتهد

 شي.

 !پاکه ربه

ل ب کړه، تر څو موږ له تا پرته بې ستونزېزموږ له پاره خپله لاره    

تر څو مو  هکړ و زموږ سره مرسته .پېژنو نه وینو او نه یې څوک و

 سپیڅلواو د اسلام د دین له  شي په وجود کې د غرور نخښه پاتې نه

 .لېبو ګانو څخه مو وه بند

  ي په ډېر لچې دا کتاب لو څوکخاوندانو او هغه ټولو د نظر

 ېغوښتنې او وړاندیزونه  د د ېخپل ،چې کېږيدرنښت هېله 

 کړئ. هزما سره شریک ،کتاب د بیا کتنې له پاره

 

Whatsapp: ۱۱33933399339 

 

 په در نښت

 حشمت الله اتمرمعمار  ډاکټر

 د یادښتونو له پاره:

۰- ........................................................................... 

 

2- ........................................................................... 

 

3- ........................................................................... 

 

۴- ........................................................................... 

 

۵- ........................................................................... 

 

۶- ..........................................................................  

 

9- .......................................................................... 

  

9- ..........................................................................  

 

3- ..........................................................................  

 

۰۱- ........................................................................  

 ناانډوله )ناول، کېسه یا داستان(
 

( د اعلیحضرت محمد ظاهر شاه په ېیانی )یعن پېرپه پخوا     

 وو. يپاچاهۍ کې دوې ملګر

 د هغوی نومونه په لاندې ډول وو:

 سید محمد مشهور په سیدو -۰

 عید محمد مشهور په عیدو -2

 ېوادونو کې هم دودهژبو او  وشنیانو له پاره په نورود نوم لڼدونه د ک

 دی.

اما غوره ده چې زمونږ او نورو اسلامي هېوادونو کې نومونه په 

 ښه به وي. پړه ټوګه  و ویل شي،شب

ځکه زمونږ او نورو اسلامي هېوادونو کي نومونه د دین او ډېری 

( یچي په لنډولو یې مانا )معن ،رآنکریم نه اخیستل شوي ديقیې د 

 توپیر راځي.کې 

 د سیمې کې ژوند اوکوشنۍ په یوې )ناحې(  ېسیم ېد اووم یهغو

  ملګری وو. خواږه کوشنیتوب

د بل کور یې د پاخه سړک  او يد یوه کور یې د پوخ سړک نه په ښ

 شتون درلود.کې نه په کیڼ خوا 

 دواړه ډېر ساده او منځني ژوند خاوندان وو.

دسیدو پلار د کروندګرو مشر او په سیمې کې به یې اوبو د وار 

 .تر سره کوهوېشلو )میرآو( دنده 

 د عیدو پلارخټګر و.

ت پر لوس دوی دواړه په لمړي ټولګي کې سره بلد او په یوه ورځ یې

 پیل کړ.

 تر عیدو تکړه و.ې سیدو په لیک او لوست ک

 .نو سره نږدې ښونځی کې سبق و وایهڅو کاله یې د کورو

 دې څوکۍ کیناسته.ږدوی دواړه  به د یوه میز تر شا او په یوې او

 

 و اوید نښترو ونو لرګ (کنړکونړ)زونه د ېد هغه وخت څوکۍ او م

 تختو نه جوړ شوې ول.

 او د اوږدې څوکې سره نښول شوي و. دهم اوږمیز به یې 

 

 ز او څوکې د دوو کسانو له پاره جوړ شوي و.ېم

ز او څوکۍ له ځایه پورته او ېد ښونځې الکانو نه شوی کوی چې م

 ي نه بل ټولګي ته یوسي.ګیا یې له یوه ټول

 ناسته.ېدوی دواړه به خوا پر خوا ک

، د يورونه د ېری ښونکو به سوچ کوه چې سیدو او عیدو سرهډ

مګر جګوالی او اندامونه یې  ،هغوی څېرې یو بل ته ورته نه وې

 یوه بل ته سره ورته و.

 .ېتشو ګړیو کې سره کیسې کوپه هغوی به 

یم ټولګي پورې سره یو ځای او کورونو ته ېدا راز هغوی تر در

 سبق و وایه. ېنځي کونږدې ښو

کړه او د هغوي کډه و د هغه ځای نه لرې ينځودرې کال وروسته ښو

 لرې شو.) د موټرو دوې ایستګاه (  بس تم ځاید کورونو نه دوې 

 

 نځي ته لاړ شي.وښوهماغه دوی بله لار نه درلوده او اړین وو چې 

 

ل ب هبه یو کې وتل او په پاخه سړک يهغوی دواړه به له کوره وخت

ه ډه سره بپه ګ، بیا به سره یو ځای کېدل او ته درېدل )انتظارکوه(

 نځي ته تلل.وښو

نځي په کڅوړه کې وهغوی به له ځانه سره لږ وچه ډوډۍ د ښو

په وخت کې به تر ونو لاندې په پوله کیناستل او  حیتفرد  ،راوړه

 وچه ډوډۍ به یې خوړه.

، چې اودان )آبدان( نومېده وروسته به د اوبو لوی لوښي ته  تلل

اره تر ونو چېرې چې څو دانې اودانونه  الکانو د اوبو څښلو د پ

امونو کې اوبه و جلاندې ایښودل شوي وو، تر څو ترې په اوسپنیز 

 څښي.

 بو څښلو نه وروسته، بېرته خپل ټولګي ته تلل.وهغوی د ا

درې میاشتې وروسته د هغوې ټولګي ته یو بل الک هم د کندز له 

 شو. )سه پارچه راوړه( ښار نه بدل

 د هغه نوم عارف و.

نځي کې ورو، ورو لکه زرکه ګرځېده او وښو هغه به په ټولګي،

 ښود.ېالکانو پرې نوم کوک )کبک، کهلک( ک

 نورو الکانو هم نومونه درلودل لکه:

 ټینګو -طاهر 

 )کولمبه( کلمبه - فیض

 سرخه - اسد

 دراز -قیوم 

 فرهوم - داد خدا

 دهن کج -اشرف 

 بچه حاجي -نبی 

 کله ګلپي -قیوم 

 بوله -صبور

 قیچ - فرید

 چایجوش -ولی 

 چپلي -فرهاد 

 چپ -نبي 

 لنګ -فرید 

 چلی )چړي( -افراز 

 سوخته -ودود 

 هېچ -رحیم 

 تنبل -موسی 

 فوتبال -آصف 

 ګاو –بشیر 

 خرګوش –خیر محمد 

 پطرول -زلگی 

 آتش -یما 

 شتر -قدوس 

 سپل پای -موسی 

 چونته –نجیب 

 ګیریانوک -حارث 

 او داسې نور.

 خپل سبقونه ویل.ژوند او ښه توګه په ټول ټولګیوالو به سره 

ه یې د الته ب د یوه او بل کورونو ته تلل،سیدو او عیدو به کله نا کله 

 یوه او بل نه سبکونه )سبقونه( زده کول.

بکونه سڅه وختونه تېر شو او هغوې تر شپږم ټولګي پورې یوه ځای 

 و ویل. (سبقونه)

 هغوی ،تر سره کړ سره توبیالیپه برشپږم ټولګی  هغوی دواړو

اړین وو تر څو د اووم ټولګي شاملېدو له پاره د کانکور آزموینه 

 ورکړي.

 

 دو او په اووم ټولګي کې د شاملېدو دېنه د خلاص يد شپږم ټولګ

 :کانکور اساسي موخې په لاندې ډول وې

 

که څوک د کانکور په آزموینه کې بریالی کېږي، کولای شي . ۰

 ورکړي. )دوام( تیښپاکړو ته ه خپلو زد اووم او د هغه نه پورته

 کېږي، کولای نه که څوک د کانکور په آزموینه کې بریالی. 2

 مسلکيمهاله  ډلنلیک او لوست پرېږی او یا هم په نورو شي 

 ته پاېښت )دوام( ورکړي. نځیووښو)حرفوی( 

د  رنګرېز، نرس،، ترکان، رډلیوچې په پایله کې ترې خټګر،  

ان نور تخنیکر ېګڼدونکی، مسګر او داس  کالي، يموټرو مستر

 شي. بشپړ)خلاص، فارغ(ترې 

پل خ بریالي شي،هغوی دواړو به زیار باسه تر څو په کانکور کې 

د خپلو  ،نجینېران شيېچې په راتلونکي کې ا ،يسبکونه پر مخ بوز

 لاس نیوی او هېواد ته ګټه ورسوي. کورنیو

 

 د.ېورس )وخت(کانکور د آزموینی پېرد 

 ټولو د ګډون له پاره د آزموینې کارټونه تر لاسه کړل.

 ټه او ځای و ټاکل شو.ېیوه اونۍ وروسته د کانکور د آزموینې ن

نځی وومه سیمې کې د محراب الدین ښود هغوی د آزموینې ځای په او

 و.

 ټه وه.ېه لسمه نځیندی د میاشتې پنلهوا سړه او د 

 .له کوره و وتل يهغوی دواړه وخت

 ولاړ و. سړک پر غاړه سید د عیدو په انتظار د

 .دېعیدو هم ورس

 نځي خوا ته روان شوو.ودواړه په پښو د ټاکلي ښو

 سیدو ته و ویل: ،په لاره کې عیدو

 سختې وي ، څه به وکړو؟ ېکه پوښتن

 سیدو و ویل:

 نه پوهېږم.

 بیا عیدو و ویل:

ونو والنو او یو د بل سره د سېدای شي الته هم څنګ پر څنګ کښېک

 مرسته وکړو؟( حلولو کې ځوابونو )په 

 سیدو و ویل:

 نه!

 ګمان نه کوم.

 دلته ټول زمونږ ښونکی وو.

 پرېښودو.ته ( نقل چېرې مونږ مرستې )نکل،هم هغوی 

 کیدای شي دلته نور ښونکي وي.

 عیدو و ویل:

 وګورو!

 یو بل سره به مرسته وکړو. ،که امکان وي

 سیدو و ویل:

 سمه ده.

 په منفي اړخونو بحثونه پیل کړل او ویې ویل: یبیا هغو

 وکړو؟به که بریالی نه شو، څه 

 مونږ پلان لرو چې اېنجینېران شو.

کسان هم مخ  ېخو بې زده کړ)دندې(  ترکاڼ او داسی نورې حرفې

 ته وړي.

 بیا سیدو زیاته کړه.

 باسي. زما پلار به راباندې په غصه شي او ما به له کوره و

 نځي ته ورسېدل.وکې هغوی ټاکلي ښوپه خبرو خبرو 

 

نې ېکسانو د هغوی نه د آزمو (موظفوټاکلو )د ښونځي په دروازه کې 

 د کارټونو پوښتنه وکړه.

 

هغوی خپل کارټونه و ښودل او موظفو کسانو هغوی ته د ننوتو اجازه 

 ورکړه.

 انګړ ته د ننه شوو. يهغوی ښونځ

 زونه او څوکۍ و لیدې.ېپه انګړ کې یې م

 خپه شوو او و یې ویل: یرډ

 دلته بل رنګ آزموینه ده.

 وکړه: هته نږدې شوو او د هغه څخه یې پوښتن يبیا یوه ښونک

 آزموینه څه وخت پیلېږي؟

 هغه و ویل:

 لږ ځنډ وروسته.

 بیا ښونکي زیاته کړه.

راټولېږي، تاسو کولای شئ لمر ته  يزده کوونکتر څو چې ټول 

 انتظار وکړئ.

خبره ومنه او لمر ته دانګړ په یوې سیمې کې  يهغوی د ښونک

 ناستل.ېکښ

 څه وخت تېر شو.

 ښونکي او زده کونکي راټول شوو.

 

 نځي ښونکي نه په سترګو کېدل.وپه ښوونکو کې د هغوی د ښو

 

 يګهر ټولدې رک )شپېلی( وشو او الکانو ته و ویل شو چي وبیا چ

 .(شي )پیلودرېږي کې جلا لیکه  ،زده کونکی دي په جلا

 باید خوا په خوا ودرېږي. يزده کونک ېدو ې،دو ېپه هره لیکه ک

 الکانو ومنه.

 هر څوک د خپلو ټولګیوالو سره په لیکو کې ودرېدل.

 په لیکه کې و والوبیا عیدو او سیدو هم خوا په خوا د خپل ټولګی

 درېدل.

 هم وو. الته څو سر ښونکي

(c) ketabton.com: The Digital Library



 سیدو او عیدو
…………………………………………………………………. 

 

۰9 

 کوې. ېهغوی به نورو ته لارښون

 ښونکو ته و ویل: ،مسول ېد آزموینبیا د کانکور 

 ېني.ښژر، ژر الکانو ته لارښونه وکړئ، تر څو پر مناسبو ځایونو ک

 ناستل.ېد ښونکو لارښونو پر بنسټ په ټاکلو ځایونو ک يزده کونک

 

ه سوالون ېنېزده کونکو ته د کانکور د آزمو ،بیا د ښونکو له خوا

 ورکړل شو.

 هغوی ته و ویل شو. او

 نمري کمېږي. ۰۱کتل ښي خوا ته  -

 نمري کمېږي. ۰۱خوا ته کتل  کیڼ -

 نمري کمېږي. 3۱خوا ته کتل  څټ -

 ۵۱بلې خوا ته اړول  ،مخ کس ته اشاره او یا د هغه پام -

 نمري کمېږي.

 

 بیا سر ښونکو و ویل:

 پیل کړئ. (حلولوځوابونو)اله ژر په 

 هوا سړه ده.

 پیل کړ. (حلولوځوابونو)پر  نوزده کونکو د سوالو

 جلا لیکو کې و. ،دو او عیدو ځایونه هم لرې او په جلایسد 

هم یو بل ته نکل  هغوی نه شو کولای یو بل سره مرسته او یا

 ورکړي.

 

 ایباو  (حلځواب )پوښتنې  اسانهخپل  ېک يپه لمړ سیدو او عیدو

 .ړېحل ک ېتنښپو )سختې( ېد ستونز هغوی

 

ته کتل چې څرنکه پوښتنې  يسیدو د سترګو لاندې خپل ملګر

 .ځوابوي)حلوي(

 

 ،عیدو به کلم )قلم( واخیست او د ځوابونو خوا ته به یې و څرخاوه

د هغه ځواب نه به یې  ،کلم څوکه ودریدهد پر کوم ځواب به چې 

 کرښه راتاوه کړه، بیا به بلې پوښتنې ته، ته.

 

 څه وخت تېر شو.

 د آزموینې لوی لارښود غږ کړ:

 الکانو!

ړ پلس د کیکې وخت لرۍ، تاسو کولای شئ خپل ځوابونه بش ورهپ

ارچې پ ېښوونکي ستاسو د آزموین ،به ورسته کړی او لس دکیکو نه

 راټولې کړي.

 .لولو پیل کړلواو ښوونکو د پارچو په راټ ېلس دکیکې پوره شو

 پارچې ټولې شوې.

 بیا د آزموېنې لوی آمر و ویل:

 بلې اونۍ کې څرګنده شي. به لهیپاستاسو د کانکور د آزموینې 

ته لاړ او خپلې پایلې الته تر لاسه  ونځیوښو وتاسو کولای شئ خپل

 کړئ.

 غواړم. تاسو ټولو ته ښه چانس

 په مخه مو ښه.

 

 ته لاړل. ونځیوښو واو ټول زده کونکي خپل اونۍ پوره شوه

ې و زوړندشیشد کانکور د آزموینې پایلې د مدیر د دفتر په  الته 

 شوې وې.

 نځي ته لاړل.ودو او عیدو دواړه سره یو ځای او خپل ښویس

 .الته یې د کانکور د آزموینې پایله ولیده

 دواړه توانېدلي وو چې په آزموینې کې بریالي شي. هغوي

 هغوی بیا سرښونکی ته لاړل او د هغه څخه یې پوښتنه وکړه:

 ؟ته لاړ شو ينځوښو نيمونږ څه وخت کولای شو منځ

مناسب دی، هیله لرو  ید محراب الدین منځنی ښونځد مونږ له پاره 

 ېژنئ.وپ چې مونږ الته ور

 سر ښونکي و ویل:

 تاسو سوچ مه کوئ.

نځي له پاره لمړنۍ نه منځني ته لوړولو د معارف ومونږ د تاسو د ښو

محترم وزارت ته وړاندیز کړی دی، هغوی مونږ سره ژمنه کړې 

 لوړ کړي. نه منځني ته ينځی د لمړنوتر څو دا ښوده 

 

 تاسو کولای شئ یوه میاشت وروسته راشئ او پوښتنه وکړئ.

 میاشت تېره شوه.

ه ن يسیدو او عید دواړه ښونځي ته لاړل، الته یې بیا د سر ښونک

 پوښتنه وکړه.

 سر ښونکی و ویل:

 تاسو ته زېری لرم.

 سیدو او عیدو وپوښتل:

 څه زېری؟

 سر ښونکی و ویل:

 ته پورته شو. ينځند لمړني نه م ینخوستاسو ښو

 تاسو کولای شې دلته خپل اووم او اتم ټولګی هم بشپړ کړئ.

 خوشحاله شوو.ډېرهغوی د دې خبرې په اورېدو سره 

سته او خپلو کورنو خوا روان ي نه یې خدای پاماني واخد سر ښونک

 .وشو

نځي کې زده کړې وکوي او ونور هم په هماغه ښو هکال ېهغوی دو

ته ور وپېژندل شوو، تر څو الته تر دولسم  ېلیس يبیا د حبیبې عال

 ټولګي پورې زده کړې وکړي.

 

 پسرلې شو.

 کړې پیل کړې. کې خپلې زده ېهغوی دواړه د حبیبې په لیس

سره مینه درلوده، او تل به یې زیار مضمون د ریاضي  وهغوی دواړ

 .)واخلي( باسه ترڅو د ریاضي ښه کتابونه و پېري

و کې به یې د ځیپلورن رید پهغوی به کله نا کله ښار ته تلل او 

 .او پېرودل مثلثاتو کتابونه لټول ریاضي، هندسې،

دل او روېناسبه بیه موندل هغه به یې پمبه یې چې په  ونهکوم کتاب

 یې وړل.به کور ته 

د جمعې په ورځو یو د بل کورونو ته تلل او الته به یې د  ېی بیا به

 ځوابونه حلول. ،پوښتنو

 کې، مخکښ وو.و موضوعات سيهغوی په ساین

تر سره کړ او لسم ټولګي ته  سره توبیالیپه برهغوی نهم ټولګی 

 .(لاړلپورته )

 د سینما سره مینه پیدا شوه.په لسم ټولګي کې عیدو لږ 

 هغه به کله ناکله سینما ته، ته.

 هغه به په سینما کې هندي فلمونه لیدل.

 .ورو عیدو د سینما تګ سره عادت شو ،ورو

 سینما ته، ته. ،هټد کورنۍ نه په پ هغه به

 هغه د سینما معتاد شو.

کله به یې چې یو فلم ولید  د خلاصیدو سره سم به یې دهغه فلم دویم 

 .وکوتوخت )ټایم( ټکټ واخیست او هغه فلم به یې بیا 

 ځلو د پاره هم کاته. کله به یې یو فلم د درې

 سینما ته، ته. به ښونځي د خلاصېدو نه وروستهعیدو 

هغه د تېمور شاهي سینما سره بلد شوی او یوه نوی فلم به یې الته 

 کاته.

 کله کله به هم بهزاد سینما ته، ته.

 ړ شي.لاچې سینما ته  ،هغه به سیدو هم هڅاوه

 مګر سیدو د عیدو خبره نه منه.

 هغه ته به یې ویل:

 چې سینما ته لاړ شم. يما ته پلار مې اجازه نه راکو 

 دوي کاله نور هم تېر شو.

 په هېواد کي ټلوېزیون په خپرونو پیل کړ.

لوېزیون د پېرودلو توان نه تور اوسپین تد هغوی دواړو کورنیو د 

 درلود.

 تلل او الته به یې د ،ګاونډیو کورونو تههغوی به د جمعې په شپه د 

 هندي فلمونو ننداره کوه.

 نځي کې د هندی فلمونو کیسې کوې.وپه لاره او ښو به  عیدو

 څه وخت تېر شو.

 د پخواني شوروي اتحاد پو ځونه د هغه وخت دیموکراتیک رژیم

کمونیستی پلوي حکومت( په مرسته راغلل )یرغل وکړ( دا وخت )

 د ژمي سړې شپې وې.

 

 کې نه و.سیدو په کابل 

 هار ولایت ته تللی و.هغه د خپل پلار سره د ننګر

وروي شپې مظاهرې د کمونیستي رژیم پلو او د شد  په کابل ښار کې

 اتحاد د نظامیانو پر خلاف پیل شوې وي.

 

 سیدو په دې اړه نه پوهېده چې په کابل او هېواد کې څه خبرې دي.

 هغه پوره شل ورځې الته پاتې شو.

 کابل ته راغی.بیا بېرته 

هغه په پلچرخي سیمې کې د لمړي ځل له پاره بهرني عسکر او 

 ټانکونه ولیدل.

 هغه هک پک شو.

(c) ketabton.com: The Digital Library



 سیدو او عیدو
…………………………………………………………………. 

 

25 

هغه یوه ګړۍ وروسته کورته ورسېد او د بهرني عسکرو د راتګ 

 په هکله یې د کورنۍ غړو نه پوښتنې کوې.

اکبر ویلو په لارو، ه هغه ته د پاڅونکو، د الله باو خلکو کورنۍ 

و ا ، بمبارۍ ډزېبامونو او سړکونو کې  او د پیر د حکومت  کوڅو،

 کیسې کوې. ،وژنوبې ګناه 

 سیدو هک پک شو.

 هغه د ځانه سره و ویل:

 دا څه حال دی؟

 شوې دي. ښېېپ ېمهمڅو ورځې چې نه وم، څومره 

 زه په کابل کې نه وم.چې ښه ده 

 دته  ماخلکو وژنه  او د بې ګناه ۍو بمبارالوتکو، د ونهزو غږډد 

 زغم وړ نه وه.

 یوه اونۍ بله تېره او ښوونځې پیل شو.

 ښونځي ته په تګ پیل کړ. سره بیا یو ځای، عیدو او سیدو

 عیدو به هم سیدو ته د کابل د ښار د مهمو پېښو کیسې کوې.

) ونونه څمیاشت د ښوونځي د پیل نه تېره شوه، هرې خوا پا

 .ېکې پیل شو په ښوونځیو (مظاهرې، ارتالونه

تر څو په ارتلو  ،ورکوه  مشورهسیدو او عیدو ته به د هغوی کورنۍ 

 ل ناپېلتوب  و ساتي.خپکې ونډه وا نه خلي او 

 کوه. (یجلاوال)هغوی دواړو به د ارتالود ګډون نه ډډه

 یوه ورځ د لوړو ټولګیو زده کونکو په ارتال لاس پورې کړ.

ارتالو کې ونډه هغوی د نورو زده کونکو نه وغوښتل تر څو په 

 واخلي.

ازو وي، د نورو ټولګیو درپه دې وخت کې د لوړو ټولګو زده کونک

 ته لاړل او هغوی ته یې په ارتال کې د ګډون بلنه ورکړه.

سته باندې، لمړی په دالانو بیا ورو ګیو نه دلبیا ټول کډونکونکي له ټو

 غوښتل یې چې پوخ سړک ته و وځی او  ،د ښوونځي انګړ ته کوز

نورو نږدې ښوونځیو دروازو ته لاړ او هغوی هم له ځانه سره د 

 یوځای )مل( کړي.

 :یلو )تکبیر( الکانو په انګړ کې داسې شعارونه

 !الله اکبر

 الله اکبر!

 الله اکبر!

 

 و.او د هغه پر ګوډاګی اتحاد يمرګ پر شورو

 .مرګ په تېري

 او داسې نور.... دولت يمرګ پر ګوډاګي او کمونیست

وخت کې د پولیسو ځواکونه راورسېدل او ښوونځی یې کلابند ه دې پ

 کړ.

نځي ته د نویو روسي صلاح وبیا خاص پولیس او د امنیت کسان ښو

 ګانو سره د ننه شوو.

 هغوی پر تنکي زده کونکو د ټوپک د کونداغونو ګذارونو پیل کړ.

 او الکانو ته یې و ویل:

 اله ژر بېرته خپلو ټولګیو ته لاړ شئ.

مو چې په زړه کې دي د خپل ښوونځي د آمرینو، سیاسي  هر څه

 .)جلسو( کې حل کړئ کارپوهانو او د پولیسو مشرانو سره په ناستو

 ستونزې مه جوړوی.

  موټرو او د خلکو ملکیتونو ته زیان مه رسوئ. عامه ودانیو،

نځي وکه دا کار مو وکړ، تاسو ته به سخته سزا او په پایله کې به د ښو

  شئ.نه و شړل 

 هم په ارتال کې ګډون درلود. وسیدو او عید

ګړ غږ کړ د ان ېو ککریسپامنیتي کسانو په  سته تر دې چې دوور

 .للاړپلو ټولګیو ته خاو بیا وروسته  ته د ننهودانۍ نه ښوونځي 

 ارتال کونکو په ننداره شو.د هغوي د ښوونځي کړکیو ته نږدې او 

ه تارتال کونکو د پولیسو خبره و نه منه او په چیغو به یې شعارونه 

دوام ورکاوه، تر څو نور امنیتي کسان راورسېدل او ټول ارتال 

 بیا یې د هغوی په نیولو لاس پورې کړل.بند،  کونکې یې کلا

 ي د ننه کول.ه یب ېنیول او موټرو ک هغوی به مشران او لویان

 نیول او بېرته به یې ټولګیو ته لېږل. واړه او کوشنیان به یې هم

یوه ګړی وروسته د هغوی عملیات پای ته ورسېدل، بسونه ډک او د 

 دول شوو.منیتې اداروته و لېږښوونځي نه ا

 .وکړهدا ټوله ننداره په خپلو سترګو  وسیدو او عید

په ټولګي کې یې زده کونکي ډېر لږ وو، ښونکي هم ټولګیو ته د 

 نه د ننه کېدل. زده کونکو له ډاره

 د رخصتۍ پیر ورسېد.

 تګ پیل کړ. ،الکانو خپلو کورونو ته

باندې او مخ په کورونو یې حرکت  سیدو او عیدو هم د ټولګي نه د

 کړ. و

هغوی د ښوونځي نه د باندې او د ښونځي په شمال لورې پوخ سړک 

 باندې روان شوو.

سفارت د  په لار او پولنډ سفارت نږدې شوو، په دې وخت کې چا د

 .د تومانچې ) تفنګچې( ډزې وکړې ودروازې پر ساتونک

 یې و واژه. یوه کس

 کس له سیمې و تښتېد.

 ت له انګړه و وتل.رپه دی وخت کې نور ساتونکي د سفا

 په درولو یې پیل کړ.لارویو  وټولد 

 نهڅو دکیکې وروسته نور امنیتي کسان د نږدې حوزې )سیمې( 

 یې پیل کړ. ي(شلات ) لټنۍپراورسېدل او لارویو پر

 .پوښتنه کوه واسناد وژندېد هر لاروی نه به یې د پ

نه وروسته  (تلاشۍپلټنۍ )هر چا چې اسناد درلودل، هغه به یې د 

 خوشې کوه.

 ناوه.ېچا چې اسناد نه درلودل، هغه به یې الته ک

 د.ېنوبت ورسهم سیدو او عیدو ته 

 ه وکړه.امنیتي کسانو د هغوی نه د اسنادو پوښتن

 کړل. ېهغوی ورته د ښوونځي کارټونه وړاند

امنیتې کسانو د هغوی کارتونه په زیر سره و کتل او وروسته له 

 خوشې کړل. ،تلاشۍ نه یې

 

 ورسېدل. وخته ېبکورونو ته  ،په دې ورځ هغوی دواړه

 کورکي سیدو ته د کورنۍ غړي په غوصه شوو او ویې پوښتل:

 وخته راغلې؟ ولې نن بې

ورته د تېر شوي ارتال او د پولنډ سفارت ته نږدې د ډزو کیسه هغه 

 وکړه.

 بیا پلار یې و پوښتل:

 عیدو چېرته و؟

 سیدو و ویل:

 سره و. زماهغه هم 

 بیا یې وپوښتل:

 تاسو ته خو به یې کوم زیان نه وې رسولی؟

 هغه و ویل:

 نه!

 خدای فضل وکړ.

 بیا پلار یې زیاته کړه.

ان وي یتې کسارتال په منځ کي کېدای شي امنډېر احتیاط به کوئ، د 

 .وي دینو سلاح لرونکياو یا هم د مجاه

، په دې يپر امنیتي کسانو ډزې وکړنه که هغوی د ارتال له منځ 

 وخت کي به ټولو ته زیان ورسېږي.

 ډېری کسان به ټپي او یا شهیدان شي.

 وساتئ. تاسو زیار او کوښښ وکړئ تر څو ځانونه لرې

 :سیدو و ویل

 سمه ده پلاره.

 هغوی به په ډېر احتیاط سره ښوونځي ته تلل او راتلل.

 چا سره د سیاست په اړه خبرې هم نه کوې.یې په لاره کې به 

 شو. رتې څه وخت

 دل.ېهغوی دولسم ټولګي ته ورس

بیا د دولسم نه سر ته رسولو نه وروسته د دوهم کانکور آزموینې ته 

 چمتو شوو.

 اینجینېران شي.دواوړو به غوښتل چې 

 کارټونه تر لاسه کړل او د ژمي په ورځو کې یې  ېهغوی د آزموین

کې، چېرې چې هغوی  يآزموینه د کابل پوهنتون په ساینس پوهنځ

 ته د آزموینې ځای ټاکل شوی و، تر سره کړه.

 

ی د کابل پوهنتون کې په ټاکل ېمیاشتې وروسته د آزموینې پایل ېدو

 ول شوې.ړځای و ز

وهنتون لې تخنیک پتخنیک انستیتوټ چه اوس د کابل پوسیدو پولې 

په نامه یادېږي او عیدو د کابل تربیوی مخابراتو انستیتیوټ ته په 

 شو. يلوړو شمېرو)نمرو( بریال

 دوې اونۍ تېرې شوې.

 او هغوی خپلو تعلیمي ځایونو ته لاړل او الته یې نوم لیکنه وکړه.

 .د سیدو انستیتیوټ په لویدیځ کې و د عیدو انستیتیوټ په ختیځ او

 هغوی په خپلو لوست پیل کړ.

 سیدو او عیدو سره جلا شوو.

پر  ېهغوی به په نورو ورځو کې خپلو انستیتیوټونو ته تلل او د جمع

 تلل. و ته،ماسپښین به د یوه او بل کورون

کله به د سهار له خوا په کتاب پلورنځیو او دزاړه مالونو د خرڅلاو 

 ه تلل او الته به یې د مسلکی کتابونو لټون کوه.هټیو ت

روده او د کورونو د ېکوم کتاب به یې چې خوښ شو، هغه به یې پ

 کتابونو په الماریو کې به یې کېښوده.

 کله به یې یو بل ته کتابونه د لوست له پار هم ورکول.

 يد کابل د ټولګټو کتابتون کارټونه هم لاس ته راوړ وهغوی دواړ

 وو او د اړتیا په وخت کي به الته تلل او کتابونه به یې لوستل.

ته  ت کورو په نیکله کله به یې کتابونه د یوې میاشتې له پاره د لوست

 .لته سپاروړل او د لوستلو نه وروسته به یې بېرته کتابتون 

 ځینې وختونه به کابل منډوی ته تلل او الته به تولکي ) به تول باندي(

، هندسې او يبه یې د ریاض واخستل او له هغو کاغذونکاغذونه 

 .)حلول( مثلثاتو د سوالونو ځوابونه موندل

 شپږ میاشتې تېرې شوې.

هغوی لمړی سمسټر په بریالیتوب سره پای ته ورساوه او دویم 

 شوو. )اوچت( سمسټر ته پورته

 سیدو په آزموینې کې لوړې نمري تر لاسه کړې.

تیوټ د لایحې سره سم سیدو یې د لوړو د کابل پولې تخنیک انستی

 زده کړو له پاره بهر ته ورو پېژاند ) هغه ته یې بورسیه ورکړه(.

 سیدو ډېر خوشحاله شو او د خوشحالۍ نه په جامو کې نه ځاېد.

خبره یې د خپلې مور او  هغه په خوشحالۍ سره کورته راغی او دا

 کړه. )شریکه( ګډهد کورنۍ نورو غړو سره 

 غړي یې هم ډېر خوشحاله شو.د کورنۍ 

 يدا ځکه له یوې خوا ځوانان به د دولت له خوا په جبري توګه عسکر

ې د جګړې لیکو ته لېږل چې د ته نیول کېدل او بیا به هغوی به ی

 دینو سره جګړه وکړئ.مجاه

 کومه جګړه چې زمونږ په هېواد تپل شوي وه.

په کې د دواړو تر لاسه کوې او زمونږ ځوانان به  روګټې به یې نو

 خوا وو نه شهیدان کېدل او ادیرې به مو ترې ډکوې.

 مور یې و ویل:

 دا خو ښه زېری دی.

 پلاره سره هم شریکه کړم. دچې دا خبره ستا  يښه به و

 سیدو و ویل:

 سمه ده.

 ورځ تېره او مازیګر شو.

 د سیدو پلار له کاره راغی.

د بورسې  ودسید رته لاد هغه پ یې د چای د څښلو نه وروسته مور

 خبره وکړه.

 پلار ډېر خوشحاله شو. ود سید

 بیا په سوچ کې ډوب شو او له ځانه سره یې و ویل:

کړو له پاره بهر ته لاړ شي، دا به له یوې خوا  که سیدو د لوړو زده

 ښه خبره وی.

هغه به د عسکرۍ او ورور وژنې له جنجاله خلاص او له بلې خوا 

 کړې وکړي. به ښې زده

 .يوکوهم هغه به خپل ځان او هېواد ته ښه خدمت 

واد نه بهر لاړ شي، په ېکړو له پاره د هه هغه د لوړو زد ېکه چېر

 .واد ته تللی دیهېسیمې کې به ډنډوره شي چې سیدو بهر او کفري 

صله پاتې شو او ټول حاصل د ځمکې له حا ،په دې حال کې به مونږ

 دین ځانو ته واخلي.به مجاه

 پر مونږ جریمې هم کېږدي. هغوی به

 هغه په سوچ کې ډوب شو.

 د سیدو مور پوښتنه وکړه:

 څنګه په سوچ کې ډوب شوې؟

 هغه د خپل د زړه خبره هغې ته و کړه.

 هغه هم په سوچ کې شوه.

 بیا یې هغه ته و ویل:

 ګوند کسانو سره ښې اړیکې هم لرې. يته خو د اسلام

 ته د هغو نه په دې هکله مرسته واخله.

 هغه و ویل:

 دا هم ښه خبره ده.

 بیا هغه سیدو راوغوښت.

 هغه ته یې و ویل:

 ته په دې هکله، چا ته څه مه وایه.

یلې بیا به تا ته د پا ،خبره د خپلو دوستانو سره شریکه کړم زه به دا

 و وایم.اړوند په 

 بیا خپل پلار ته یادونه وکړه او ویې ویل:  څه موده وروسته سیدو

د انستیتیوټ کمیټه ما ته وایي چې خپل اسناد وړاندې کړم، تر څو 

 پروسې مخ ته یوسي.هغوی د پاسپورت او ویزې اسناد 

 د سیدو پلار و ویل:

 ور ځې نور هم وخت راکړه. ېما ته دو

 زه به درته احوال درکړم.

 سیدو و ویل :

 سمه ده پلاره.

 ورځې تېرې شوې. ېدو

 و ویل: د سیدو د پلار ملګري هغه ته

 لېوه ته په یوې دښتې کې و وایې: ،دا په دې مانا ده چې پسه

 وم. پوروړیه ستا د پلار نه ز

 له ما نه واخلې. پوراوس کولای شې خپل د پلار

 :ښه به دا وې چې

ه و ت ، کله چې کومه ستونزه منځ ته راغله بیا مائدا خبره پټه و سات

 ورته ښه لار و مومم. به زه ،وایه

 پلار خوشحاله شو او د خپل ملګري نه یې مننه وکړه.د سیدو 

 هغه مازیګر کور ته راغی.

 خوشحاله ښکارېده.

 ښځې یې و ویل:

 څنګه نن خوشحاله ښکارې؟

 هغه و ویل:

 ي پیدا شوه.لږ څه روښنای

 هغې و پوښتل:

 په کومه اړه کې؟

 هغه و ویل:

 د سیدو په اړه.

 هغه هم خوشحاله شوه.

 عیدو له کوره راغی. څه ځنډ وروسته سیدو د

 هغه و لید چې مور او پلار یې په خبرو بوخت دي.

 څه یې و نه ویل او بېرته انګړ ته لاړ.

 الته د ګلانو په اوبو کولو بوخت شو.

 وت او هغه ته یې غږ کړ. لږ ځنډ وروسته پلار یې له کوټې نه را و

 سیدو پلار ته نږدې او هغه ته یې سلام واچاوه.

 علیکم و ویل:سلام ته وهغه  دسیدو 

 بیا یې زیاته کړه.

 ته د خپلې د بورسې په هکله د خپلې مور نه دې پوښتنه وکړه.

 ما هغې ته خپلې فیصلې و یلي دي.

 سیدو کوټې ته د ننه شو.

 مور ته یې  سلام واچاوه.

 هغې سلام ته وعلیکم و ویل.

 بیا مور یې ورته و ویل:

 ستونزه نه لرو.زه او ستا پلار په دې هکله کومه 

 ښه به وې چې دا خبره پټه وساتو.

 هغه و پوښتل:

 کولای شم چې دا خبره د عیدو سره شریکه کړم؟

 هغې و ویل:

 هو!

 کولای شې!

 ان دی.شه ستا د ورور په هغه هم لک

 خو!

 هغه ته به وایې چې دا راز پټ وساتي.

 هغه و منه.

د پلار او مور  سبا مازیګر د عیدو کور ته لاړ او هغه ته یې د خپل

 په هکله و ویل. وراضي کېدل

 بیا یې زیاته کړه.

 مور او پلار مې و ویل:

 عیدو د بورسې په هکله خبر کړه.

 خو!

 .نه وایېپه دې هکله څه به   ته چایههغه ته و وایه تر څو 

 عیدو و ویل:

 سمه ده.

 زه به هیچا ته په دې هکله څه و نه وایم.

 پر ما باور وکړه.

 ویل:سیدو و 

 پوهېږم وروره.

 بیا سیدو و ویل:

 څو ورځې وروسته زه بازار ته ځم او د سفر له پاره څه شیان اخلم.

 عیدو و ویل:

 زه هم در سره ځم.

 زه به د شیانو په اخستلو او جګړو کې مرسته وکړم.

 سیدو و یل: 

 سمه ده.

 شوې. ېدوی ورځې تېر

 عیدو د سیدو کور ته راغی.

کې پلانونه جوړ او هوډ یې وکړ تر څو د  سیدو او عیدو په خپلو

یي کې خپل د سفر اړین شیان ه جمعې په ورځ ښار ته لاړ او په منډ

 وپېري.

عیدو د چای د څښلو نه وروسته د سیدو سره خدای پامانی وکړه او 

 وت. د کوره و

 شپه تېره او سهار شو.

سیدو د سها د چای څښلو نه وروسته د خپلې مور نه څه پیسې 

 ستې او د کوره د باندې شو.واخی

 لاړ او د انګړ دروازه یې وټکوه. ته لمړی د عید کور

 ته راغی او سیدو ته یې د کور د ننوتلو غوښتنه وکړه. ېعیدو درواز

 سیدو و ویل:

 مننه کوم.

 ښار ته لاړ شو. ېښه به وي چ

 عیدو و ویل:

 ته دلته لږ انتظار شه!

 به له خپلې موره هم واخلم.زه به خپله کرتۍ واغوندم او څه پیسې 

 :سیدو و پوښتل

 ؟ېته په پیسو څه کو

 هغه و ویل:

 زه ورته اړتیا نه لرم.

 خو!

 کېدای شي په کار شي.

 سیدو وخندل او ویې ویل:

پیدا  ته اړتیادازه پیسې شته، سوچ نه کوم چې ورزما سره په کافي ان

 شي.

 عیدو و ویل:

 ژبه کې یو متل دی چې وایي. يپه در

 به کار آید. داشته

 سیدو وخندل او ویې ویل.

 سمه ده.

 !ژر راشه

 عیدو و ویل:

 سمه ده!

سې یې واغوسته او څه پی (کرتۍکورتۍ )ننه شو خپله  عیدو کور ته د

 یې له خپلې مورې هم واخیستې.

 شو. باندې او د سیدو سره مخ پر پاخه سړک روان بیا د کوره د

 بس په انتظار شوو. او د لهغوی د ښاري موټرو تم ځای ته لاړ

 څه موده تېره شوه.

 د.ېملي بس راورس

 شوو. ه )وختل(سیدو او عیدو بس ته پورت

 بیا عیدو سیدو ته په غوږ کې و ویل:

 دې پام کوه. )جیبو(په جبو

 هغه و خندل او عیدو ته یې و ویل:

 ته هم پام کوه.

 لږ ځنډ وروسته هغوی ښار ته ورسېدل.

 .وته د ننه شوکوز او منډیې نه  له ملي بس

یل ستنه یې پېست او د شیانو په اخسیدو خپل لېست له جبه را و و

 کړ.

نرخ په جګړو او پیسو شمېرنې کې مرسته د به سیدو سره  وعید

 کوه.

 کڅوړه کې اچول. ېرودل او عیدو به په یوې لوېسیدو به شیان پ

 هغوی ډېری برخه شیان و پېرل.

 بیا یې لېست ته وکتل.

یان ټول ش رنو ،ول ېوه څرمن بکس په لېست کې پاتیوه کرتۍ او ی

 یې اخستي ول.

 ته د ننه شوو او کرتۍ بیا هغوی فروشګاه )فروشګاه بزرګ افغان(

 سته.یې هم واخ

ته ننوتل او یوه ښکلی بکس یې هم  هټۍهغوی بیا د څرمن بکسونو 

 خوښ کړ.

 بقاله یې ډېره وکړه.بیه، 

 .ېزره افغانۍ و ېد بکس بیه دو

 ري.ېب ته لاس تر څو پیسې وشمخپل جسیدو 

 هغه پیسې وشمېرې.

(c) ketabton.com: The Digital Library



 سیدو او عیدو
…………………………………………………………………. 

 

43 

 افغانۍ پاتې وې. 3۱۱ټولې پیسې 

 بیا یې ټول جبونه ولټول.

 .کړې یوځایافغانۍ یې نورې هم پیدا او د هغو پیسو سره یې  9۱

 هغه ټول جبون په ځیر سره و لټول.

 خو!

 څه یې پیدا نه کړل.

 بیا یې هټیوال ته و ویل:

اوړم نورې پیسې ربیا به سبا  ،بیانیه درکړم ۍافغان ۵۱۱زه به در ته 

 .به درنه واخلمبکس او 

 اوس زما سره پیسې نه شته.

 به دې وخت کې عیدو و ویل:

 یوه ثانیه صبر وکړه.

 ما هم له کور نه څه پیسې اخیستي دي.

 یسې را و وېستې.پهغه هم د خپل جب نه 

 بیا هغه یې وشمېرې.

 .افغانۍ وې ۰۵۱۱د هغه پیسې 

 هغه یې ټولې سیدو ته ورکړې.

 سیدو د هټېوال پیسې ورکړې.

 بیا دواړه د هټۍ په یوې برخې کې کیناستل.

 ټول شیان یې په څرمن بکس کې ځای پر ځای کړل.

سته او له فروشګاه نه و ماني واخبیا یې د هټیوال نه مننه او خدای پا

 وتل.

 وخت غرمه او دواړه وږي شوي وو.

 :سیدو عیدو ته و ویل

 زه خو ډېر وږی شوی یم.

 ته څنګه؟

 و ویل: عیدو

 زه هم.

 سیدو ویل:

 ودرېږه!

 دي؟ ېد جب پیسې وشمیرم چې څومره پات

 عیدو و ویل:

 د ټکسي خو کېږي.

 ته سوچ مه کوه.

 یسې وشمېرې.پسیدو 

 افغانۍ  پاتې وې. ۴9۱

 بیا یې عیدو ته و ویل:

 یسې ډېرې دي.پ

 به کور ته لاړ شو. رو او بیاولمړی به هوټل کې ډوډۍ وخ

 عیدو و منه.

هغوی د پاخه سړک نه تېر شو او د فروشګاه مخ رستورانټونو ته 

 لاړل.

 وختونو کې د فروشګاه مخې ته خورا ډېر رستورانټونه ول. پخوا

 او له هر یوه نه د هندی سندرو غږونه راتلل.

 د سیدو خبره یې ومنه.،عیدو چې د هندي سندرو شوقي و

 رانټ ته د ننه شوو.دواړه یوه رستو

 عیدو د لاس منځلو نه وروسته سیدو ته و ویل:

 زیون ته مخامخ کېنو.یراځه د هغه  تلو

 سیدو و منه.

 هغوی بکس هم ځانته نږدې کېښود.

 کړ.ربیا یې د قابلی پلو فرمایښت و

و لد او دواړه په خوړېقورمې سره ورس ځنډ وروسته پلو د سالند، لږ

 پیل کړ.

 زیون ته کتې.یسته بیا به یې تلواخ عیدو به یوه مړۍ

 هغوی ډوډۍ وخوړه.

 دباندې شوو. نه  ټسیدو پیسې ورکړې او د رستوران

 لاس ورکړ. ته بیا یې تکسي

 وکړې. ېعیدو د تکسي له چلونکوي سره خبر

 هغه د سیدو د کور پته ورکړه.

 چلونکې و ویل:

 افغانۍ. 9۱تر نوموړي ځای پورې په 

 عیدو و ویل:

 افغانۍ ځو. ۶۱خت په مونږ هر و

 چلونکي و ویل:

 نن د جمعې ورځ ده او له هغې خوا بېرته، تش راځم.

 بیا عیدو و ویل:

 خیر!

 نه ستا خبره او نه زما خبره.

 کوو. افغانۍ در 9۱

 چلونکي ومنه.

 غږ کړ. ویدعبیا 

 ډاله خلاصه کړه چې بکس په کې کېږدو.د موټر

 کې کېښود.چلونکي ډاله خلاصه او عیدو بکس په ډاله 

 بیا ډاله یې وتړه او دواړه په موټر کې کیناستل.

 چلونکي په لاره کې سیاسي کیسې پیل کړې.

 عیدو و ویل:

 کونکي یو. مونږ زده

 په سیاست نه پوهېږو، ښه به وي چې په دې اړه خبرې و نه کړو.

 چلونکی و منه او څه یې و نه ویل.

 ځنډ وروسته هغوی د سیدو کور ته ورسېدل.

 دو کشر ورور په لوبو بوخت وو.د سی

 بیا یې بکس هم کښته کړ. )کښته(سیدو او عیدو له ټکسي کوز

 ست او کور ته یې د ننه کړ.د سیدو کشر ورور بکس واخ

 سیدو د چلونکي پیسې ورکړې او هغه بېرته مخ په ښار روان شو.

 سیدو او عیدو هم کور ته د ننه شوو.

 وڅښه.الته یې څه دمه وکړه او چای یې هم 

وروسته هغوی دواړو ټول کالي د لیکل شوي لېست سره  ځنډ لږ 

 څه پاتې نه وي. ،پرتله کړل ترڅو

 .لستي وهغوی ټول شیان اخ

 څه پاتې نه ول.

 بیا عیدو د سیدو نه پوښتنه وکړه:

 څه وخت په خیر حرکت دی؟

 سیدو و ویل:

 تر اوسه څرګنده نه ده.

 ته یوه ورځ د مخه خبر درکوم. زه تا

سیدو به هره ورځ پولې تخنیک انستیتیوټ ته، ته او الته به یې د 

 ټاکلي مسول نه د تګ وخت پوښتنه کوه.

 یوه اونۍ تېره شوه.

 سیدو بیا د پوښتنې له پاره ټاکلي کس دفتر ته لاړ.

 کس ور ته و ویل:

 تا ټول خپل معاینات بشپړ کړی دي؟

 سیدو و ویل:

 هو!

 بیا یې و پوښتل:

 و دي؟متچکالي دي هم 

 هغه و ویل:

 هو!

 بیا یې و ویل:

د دوشنبې په ورځ سهار په اوو بجو د کالیو سره هوایی ډګر ته لاړ 

 شه.

 کونکو الوتنه تر سره کېږي.ه ستا او د نورو زد

 سیدو وپوښتل:

 ؟کولای شم له تاسو نه خپل پاسپورت واخلم

 هغه و ویل:

 نه!

ۍ ل کې یوه ګړستاسو پاسپورتونه او ویزې د هوایي ډګر په ترمین

 مخکې له الوتنې نه درکول کېږي.

 بیا هغه و ویل:

ولیس پوښتنه وکړي چې پکه چېرې مونږ هوایې ډګر ته لاړ شو او 

 ته چېرته ځې؟

 ؟ورته څه و وایم زه

 هغه و ویل:

 شته.ه ستونځه نکومه 

 دروازه کې ستاسو لېستونه شته. ۍد هوایې ډګر په لمړ 

 نه وکړي.ټه پوښتېپلار نوم د الوتنې ن پولیس به ستاسو نه ستا نوم، د

 ته ځواب ورکړې.ته به ور

 الته وي. ،همدا راز زمونږ د پوهنتون یوه کس به هم

 هغه به مونږ ته ټیلفون وکړي. ،که چېرې کومه ستونزه وي

 ثانیو کې ستونزې حل کړو.څو مونږ به په 

 سیدو خوشحاله شو او د هغه نه یې مننه وکړه.

 سته او د انستیتیوت نه د باندې شو.خدای پاماني واخبیا یې د هغه نه 

لمړی په برېښنایې بسونو کې و خوت او د ښار مرکز) ده افغانانو( 

 ه ښکته شو.ن سیمې کې له بس

 لږ اخوا لاړ او خپلې سیمې په ملي بس کې کیناست او کور ته لاړ.

 هغه خوشحاله ښکارېده.

 شپې یې خپلې الوتنې د نېټې وخت څرګند کړ.

ېواد او هکورني یې له یوې خوا خوشحاله او له بلې خوا چې له 

 کورنۍ نه لرې کېږي، خواشینې شوو.

 شپه تېره او سبا شو.

سبا مازیګر د عیدو کور ته لاړ او هغه ته یې د الوتنې د نېټې په 

 هکله معلومات ورکړ.

 هم د یوې خوا خوشحاله او د بلې خوا خپه شو. وعید

 هغه و ویل:

 ځم. پورېسره تر هوایي ډګر زه هم ستا

سیدو مننه وکړه او د چای د څښلو نه وروسته د عیدو له کوره و وت 

 او خپل کور ته روان شو.

 ټاکلی وخت ورسېد.

عیدو سهار وختی د سیدو کورته لاړ او الته دواړو د سهار چای یو 

 ځای و څښه.

 بیا سیدو و یل:

 بیا به له کوره و وځو. ،زه به د کورنۍ سره خدای پاماني وکړم

 عیدو و ویل:

 سمه ده.

 ته لاړ. ېسیدو د انګړ برنډ

 الته ټوله کورنۍ یې د هغه د خدای پامانۍ له پاره ولاړ وو.

ني وکړه او بېرته د میلمه مانۍ ټولو غړو سره خدای پارهغه د کو

 و لوې دروازې سره جوختکوټې ته راغی چې د انګړ په بلې خوا ا

 و.

 یست او له انګړ نه د باندې شو.عیدو بکس واخ

 د سیدو مور هغه پسی اوبه وشیندې.

 هغوی لمړی پاخه سړک بیا هوایې ډګر ته لاړل.

د ډګر په لمړۍ دروازه کې پولیسو له هغوی نه پوښتنی وکړې او و 

 ویی ویل:

 و ګورو. ېاو ویز هونټکولای شو ستاسو پاسپور

 سیدو و ویل:

 اومونږ ته يو د مسول کس سره دونه د زده کړیالانټزمونږ پاسپور

 راکوي. هیې د الوتنې نه یوه ګړۍ د مخ

 ولیس و ویل:پیوه 

 تاسو دواړه زده کړیالان یاست؟

 سیدو و ویل:

 هو!

 زما ریګخو زه الوتنه لرم او زما مل و،ویمونږ دواړه زده کړیالان 

 تر ترمینله ځې. ،سره

 پوښتل: پولیس و

 نوم دې څه دی؟

 هغه و ویل:

 محمد. سید

موند او بیا یې د هغه د پلار نوم م په لېست کې وپولیس د هغه نو

 پوښتنه وکړه.

 هغه ورته سم ځواب ورکړ.

(c) ketabton.com: The Digital Library



 سیدو او عیدو
…………………………………………………………………. 

 

53 

 بیا پولیس و ویل:

 سمه ده!

 مخ ته لاړ شئ.تاسو کولای شئ، 

 .ېوک سیو به د هغوی نه د اسنادو پوښتنېوړاندې تلل او پول یهغو

 .لېدهغوی ترمینل ته ورستر څو 

 ننه شو. نل ته ددواړه ترمی

 ولیس سیدو ته و ویل:پالته 

 بکس دې دلته پر میز کېږده تر څو مسول کس یې ولټوي.

 هغه بکس پر میز کېښود او مسول کس پر لټون پیل کړ.

 بیا کس و ویل:

 کومه ستونزه نشته.

وړاندې  ته نا افغان هوایي شرکت کتنځایکولای شې خپل بکس د آریا

 الوتکې ته د ننه کړي.هغوی یې ټاکلي څو تر 

 .هوروسپارهغه خپل بکس ټاکلي ځای ته یووړ او مسول کس ته یې 

 بیا د ترمینل لارښود و ویل:

 ته کولای شې د خپل ملګري نه خدای پاماني واخلې.

 هغه د عیدو نه خدای پاماني واخسته او د ترمینل سالون ته د ننه شو.

وتنې پورې کولای تر ال ېچې د الوتک هعیدو ته هم لارښونه وشو

د الوتنې ننداره ي او الته ېژ) برنډی ( ته وخ تراس لشي د ترمین

 وکړي.

بې وروسته مسافرو ته لارښونه وشوه چې له سالون نه و وځي ېڅو ش

 ي تر څو الوتکې ته، لاړ شي.ژاو ټاکلي بس ته وخې

 اس یې وکتل.پسیدو له سالون نه و وت او 

 او له سترګو یې اوښکې بهېدې. عیدو برنډې کټارې ته نږدې ولاړ و

رخېدې او د عیدو خوا ته یې د سیدو په سترګو کې هم اوښکې و څ

 ښورول.و لاسونه

 ننه شو. ټول مسافر بسونو ته د

ید درلود د عیدو خوا یې ل هم بس ته د ننه او تر څو یې سترګوسیدو 

 لاس ښوراوه.

 عیدو هم خپل لاس ښوراوه.

 رسېد.وموټر د الوتکې خوا ته  

 د الوتکې سټیوردیسو مسافرو ته د ختو اشاره وکړه.

سیدو هم په خپل وار زینې ته پورته شو او مخکې د الوتکې د ننوتو 

 نه د ترمینل د برنډی خوا یې وکتل.

 ژندل کېدل چې څوک دي.ېکسان ولاړ ښکارېدل، مګر نه پ

 ننه شو. سیدو خپل مخ راواړاوه او الوتکې ته د

 و ویل:سې هغه ته یبیا ستیورد

 !خوا راشهېد

 اس کېږده.پدې  (بیککڅوړه )

 هغه خپل بیک پاس کېښود او سټیوردیسې هغه ته و ویل:

 !پر دې څوکې کښینه

 هغه پر څوکۍ کښیناست.

 نور مسافر هم پر ټاکلو ځایونو کښیناستل.

 .وټول مسافر پوره شو

 سټیوردېسي د الوتکې دروازه وتړه.

 بیا د الوتکې زینه لرې شوه.

 څو ثانې وروسته الوتکه چالانه او ورو، ورو د الوتنې لیکي 

 )رنوې( خوا ته روانه شوه.

 

ښونه ړو لارتد  وستنيسټیوردیسې مسافرو ته  د ملاکې  په دې وخت

 ړي.تو وستنيوکړه او ټولو ته یې و ویل ټر څو خپل ملا 

 بیا یې نورې لارښونې وکړې.

غاستو ځډ وروسته ته یې په ده او لږ ځنېالوتکه دالوتنې لیکې ته ورس

 ته شوه.چپیل او له ځمکې او

 الوتکې دوې دورې د کابل په ښار و وهې.

 بیا آسمان ته اوچته شوه.

 د.ېګړې وروسته خپل ټاکل شوې ښار ته ورس 9سیدو 

 هغه په درسونو پیل کړ.

 یوه ځل د دوبې په رخصتیو کې کابل راته.کې کال په ه بسیدو 

 رسېده پر سبا به یې د عیدو کور ته، ته.هر کله به چې کابل ته 

 عیدو به هغه سره د سیدو کور ته راته.

 .لسیدو به هغه ته عطرونه او نور شیان ډالۍ کو

 عیدو هم هغه خپل کور ته مېلمه کوه.

 مانو د لوبو فرماېښت هم ورکاوه.ود ځینو ماش هیې هغ بیا به

 شیان راوړل.سیدو به هغه ته کوچنۍ  الوتکه، ریل ګاډې او نور 

 کوه:هم کله به یې د هغه نه دا پوښتنه 

 عیدو!

 ته نه په خپله ماشومان لرې او نه په کورنۍ کې.

 ه د لوبو په سامانوڅه کوې؟ت

 هغه به ویل:

 خدای مهربانه دی.

 هر څه به وشي.

 خو!

 داسې فرمایښتي شیان به له کومه شي.

 هغه به زیاتوه.

 یوه وخت په کار راځي.

 شو. درې کاله تېر

 و.ش ېنجینېر د مرستیال په توګه، فارغعیدو له تربیوي مرکز نه د ا

 د کار موندنې هڅه یې وکړه.

 هغه ته د کار کولو وخت ور نه کړ. ،جبري عسکري

هغه مجبوره شو چې په یوې عسکري قطعې کې ځان څېره او جبري 

 عسکري خدمت تر سره کړي.

 یې عسکري وکړه.هغه د عسکرۍ په دندې بوخت شو او درې کاله 

سیدو هم شپږ کاله وروسته له پوهنتون نه فارغ او هېواد ته ستون 

 شو.

 هغه هم کوښښ وکړ تر څو دنده تر لاسه کړي.

 دنده تر لاسه کړي. چې دېهغه هم و نه توان

 هغه هم د عیدو په څېر عسکري ته لاړه.

 میاشتو عسکري په دونیمو کلونو کې تر سره کړه. ۶هغه د 

شو تر څو په خپلو برخو کې  يالیڅو کالونو دواړه بروروسته له 

 دندی تر لاسه کړي.

 يېواد کې بدلون راغی، شوروهیوه کال وروسته له دندو څخه په 

 کومت لړنګ او مجاهدینو واک تر لاسه کړ.حپلوه  

 میاشتې د حضرت صبغت الله مجددی وار و. ېلمړۍ دو

ربانی د څلورو میاشتو له پاره په بیا وروسته د استاد برهان الدین 

 پاکستان کې وار د مخه ټاکل شوی و.

 .رسېد، او وار د ګلبدین حکمت یار وېڅلور میاشتې تېرې شو

په دې وخت کې سیدو واده وکړ او عیدو یې هم سر خوان ) د واده 

 د مراسمو د مصرف او ډوډۍ( مشري کوه.

 د سیدو واده په خیر تېر شو.

ه جوړ یېیوه شورا ،ربانی له واک نه لرې نه شو استاد برهان الدین

 کړه او خپل حکومت ته یې دوام ورکړ.

 په دې وخت کې کورنۍ جګړې پیل شوې.

سیدو او عیدو د خپلو کورنو نه د تایمني سیمې ته کوم چې د جمعیت 

 .و، کډه شوېاسلامي په واک کې و

پلې خلته اخانی مېنې ته کډه شو او سیدو د دندې دفتر هم خیر د سیدو

 ورکړ. (دوامپایښت )دندې ته 

ګوند تر ولکې پاتې او عیدو خپله دنده له لاسه  يد عیدو دفتر داسلام

 ورکړه.

ست او پر ګاډی واخڅلور ټایره وروسته یوه لاسي  څه موده عیدو

له یوه ځای نه بل ځای ته  ،مالونه کسانود بې ځایه شویویې هغه به 

 لېږدول.

 ل کورته تګ او راتګ کوه.سیدو او عیدو به دیوه ب

 دوه کاله تېر شو.

په دې وخت کې د جګړو په لیکه کې څه بدلون راغی او د هغوی 

سیمې د جمعیت ګوند کوم چې د دولت لارښونه یې په لاس کې وه، 

 پرېوتې.

 عیدو بېرته خپلې سیمې ته کډه وکړه.

 ل کورکور نه بیوه سیدو په هغې سیمې کې پاتې شو او کله به یې له 

 ته کډه کوه.

 سیدو به په کرایي کورونو کې اوسېده.

 عیدو به هم کله ناکله د سیدو لیدو ته، ته.

 څو کاله نور هم تېر شو.

 طالبانو په لمړی ځل په هېواد کې له کندهار نه سر راپورته کړ.

 ورو، ورو یې سیمې تر لاسه کوې.

 ، سویلي او ختیځې سیمې یې و نیوې.ېهېواد لویدیځ

 ل ښار دروازو ته ورسېدل.بیا د کاب

 .لد ننه شو ،څه و خت یې د کابل تر دروازو تېر بیا کابل ښار ته

 دې ژوند کوه.ږپه دې وخت کې سیدو د هوایې ډګر ته ن

نه د ډزو غږونه راتل او یوه څرخي الوتکه  خواد بتخاک  رمازیګ

 راکټونه غورځول.یې هم لیدل کېده چې له هوا نه 

 ه پوهېدل چې څه خبره ده.وک نڅڅه روښانه نه و، 

 ماښام شو.

 هوا تیاره شوه.

 مخ په ډېرېدو شو. غږونهنه اورېدل کېده، خو د موټرو  ،زو غږډد 

 ېره او سهار شو.تشپه 

له ډ ،وروسته د خپلو راډیوګانو سره هر چېرې ډلهنه خلکو د لمانځه 

 .ېدرېدل او د تالبانو د بري کیسې به یې کو

 ته ودرېد.سیدو هم د خپل کور مخې 

 دولتي عسکر نه په سترګو کېده.

 د بي بي سي راډیو نطاقانو ویل:

 او هغوي هېواد د شمال خوا ید تالبانو په لاس کې د سکابل ښار او

 ته په مخه ځي. 

 خلک ټول هک پک شوي وو.

باندې  سیدو هم کور ته د ننه او وروسته د سهار د چای د څښلو نه د

 شو.

 هوایي ډګر سړک خوا ته لاړ.د څو ګاونډیانو سره د 

 څو شېبې وروسته سړک ته ورسېد.

 موټرو ګزمې کوې.)ډاډسنې( په سړک کې د تالبانو پیک اپ 

 په موټرو کې تالبان لیدل کېده چې پر سرونو یې تورې لنګۍ وې.

 او چا ته یې څه نه ویل. هغوی ټولو ږېرې درلودې

 اوندیانو سره په ننداره بوخت و.ګسیدو د نورو 

 ودې وخت کې یو کس له ښار خوا نه راغی او د سیدو د ګاونډی په

 مشې وکوه او هغه ته یې و ویل: سره یې ستړي

جمهور ریس داکټر نجیب الله او د هغه ورور پخوانی تالبانو د هېواد 

 دي. ياو د آریانا په څلور لاري کې یې زړول يیې وژل

 و ویل: يد سیدو ګاونډ

 !راځئ 

 ګو یې وګورو.سترلاړ شو او خپل په 

 دا ناشونی کار دی.

 هغه د ملګرو ملتونو په دفتر کې و.

 سیدو ومنه.

 خوځېدل. هغوی مخ په څلور لاري په پښو و

 څه ځنډ وروسته هغوی څلور لاري ته نږدې شو.

 څلور لاري خوا ګڼه ګوڼه وه.

 څه نه په سترګو کېدل.

 .لهغوی نور هم وړاندې لاړ

 کسان زوړنډ ښکارېدل. ېدو

 هغوی نور هم نږدې شو.

په ګڼه ګونه کې مخ ته لاړل او ویې لیدل چې په رښتیا هغوي زوړند 

 یې په وینو رنګ دي. يشوي او کال

او د ننه کړی  یړد یوه په پوزه کې یې د هغه د وخت پیسې لوله ک

 .وې

 دا حال هېچا ته د منلو وړ نه و.

 خو کار شوی و.

 لاړ.عیدو د سیدو پوښتنې ته په سبا یې 

هغوی د غرمې ډوډۍ په ګډه و خوړه او د چای د څښلو نه وروسته 

 رته خپل کورته لاړ.ېعیدو ب

 بېرته سیمې ته ستون شئ. وغوښتل تر څونه عیدو د سیدو 

 سیدو و ویل:

 د اوس له پاره نه ځم.

 حالات کړکېچن دي.

 وروسته به وګورو چې څه کېږي.

 وختونه تېر شو.

 سیدو خپلې دندې ته، ته.

 .کړه تر لاسهعیدو له دندې پاتې او په یوه درملتون کې یې دنده 

 کال ورسته یې کوژده وکړه.

 په کوژدې کې یې د سیدو کورنۍ ته هم بلنه ورکړه.

 دوې کاله وروسته یې واده تیار شو.

 هغه سیدو ته دوې ورځې د مخه خبر ورکړی و.

 ښځې او لور سره د هغه په واده کې ګډون وکړ. ېسیدو هم د خپل

 دندې ته، ته. ېعیدو به خپل

 دنده یې مسلکي نه وه.

 ورکړي. (دوام) تیښپاخو هغه اړین و چې ورته 

  همنومونو او کارونو پههغه په درملتون کې بلد شوی او داروګانو 

 پوی شوی و.

 پر کار بوخت دی.کې هغه اوس هم په هماغه ځای 

 لري. رلو یوهځامن او  ېخو سیدو دو ،يزامن لر ېعیدو دو

 اوس هم یو د بل سره ډېرې ښې اړیکې لري.هغوی 

 تګ او راتګ یې خورا لږ شوې دی.

 مګر!

هغوی په مړي او ژوندي کې یو بل خبروي او حتمآ په کې ګدون 

 کوي.

په موبایل کې هم سره خبرې  کله چې یو بل پسې خپه شي،اکله ن

 کوي.

 موبایل شوقي نه دی.عیدو دومره د 

د سیدو سره په واتس اپ کې خبرې او یا  يکوم وخت چې وغواړ

 .يلیکې، بیا خپل مشر زوی نه مرسته غواړ غامیپهم کوم 

 وکړه. ،عیدو په خپل پلارنۍ سیمې کې وداني

 .هکړ هد حوېلۍ په دواړو خوایې جوړ ودانۍپوړېز  ېهغه دو

 ه هم کړې ده.داوس یې خپل کشر ورو ته کوژ

ورور یې د حویلۍ  کشر او ته( )شمال خوا خپله یې د کوڅې په خوا

 په سویلي خوا کې ژوند کوي.

 سیدو بېرته خپلې پلارنۍ سیمې ته لاړ نه شو.

هغه د هوایې ډګر لورې په پیسو کور واخیست او د خپلو ماشومانو 

 سره الته ژوند مخته وړي.

 ملګري دي.نیوالي په شان خواږه شهغوی دواړه اوس هم د کو

 پای

 د چاپ شویو کتابونو لېست

 

 انستانمعماری افغ .۰

 قواعد طراحی در معماری ، اصول  واطلاعات .2

 بخش شفاخانه ها() 

 یېراهنمود طلا .3

 (انستانی افغانساختم و کېهای تخنی وتتیتانسا)برای اساتید 

 جلد اول  جینری(ان)گامی به سوی دنیای  رسم تخنیک .4

 جلد دوم    جینری(ان)گامی به سوی دنیای  رسم تخنیک .5

 بخش اداری(  ) قواعد طراحی در معماری ، اصول  واطلاعات .9

 (یانمعماری اصیل شهر کابل )مرادخ .9

 معماری شهر کابل )بی بی مهرو(   .9

 در قرن تکنالوژی  انستانافغ .3

  انستانزونبندی اقلیم و زلزله افغ .۰۱

 جینریانصدقه جاریه/ دنیای  .۰۰

  از طراحی تا نظارتآموخته های ناب  .۰2

 (2۱2۰الی   ۰33۱) جلد اول

 حقیقی با مقیاس معماری انداست .۰3

 با تصاویر مستند -فرار از کشور .۰4

 در فن معماری و مهندسی انمسلم انشمنداننقش د .۰5

 انستانپخسه در افغ .۰9

 ها در آسترلیاانجد توسط افغمسااولین نگذاری  بنیا .۰9

 آموخته های ناب از طراحی تا نظارت .۰9

 (2۱2۰الی   ۰33۱) جلد دوم

 الهامی برای قطب منار –منار جام  .۰3

  آموخته های ناب از طراحی تا نظارت .2۱

 (2۱2۰الی  ۰33۱) مسوجلد 

 (ن) کلا انجام یا کلی .2۰

 معماری گل و چوب )معماری شهر کهنه کابل( جلد اول .22

 معماری گل و چوب )معماری شهر کهنه کابل( جلد دوم .23

 کابل( جلد سوممعماری گل و چوب )معماری شهر کهنه  .24

 (ېک ۍمعمارپه د افغانستان  يګډوډ) نه شتهون انقچې ته  رچې .25

  ،، پخوا او نن ٬٬نه تو جومانه رمډ .29

 مقاوم زلزله( –پخسه )نی  هله جور کو .29

 (مساجد، اصول و قواعد طراحی در معماری )بخش اطلاعات .29

 ، اصول و قواعد طراحی در معماری )بخش مکاتب(اطلاعات .23

 یانمرادخ هنر و صنعت چوب در .3۱

 یانزرگری در مرادخ - کېپیشه حکا هنر و .3۰

 واقعی( انهیچ )چهل داست .32

 معماری اصیل شهر کابل  .33

تخنیک  پولیهنتون پو ۰۴۱۰سال  انماه میز ۰9)تشریح مورخ 

 کابل(

 چهل -۴۱ .34

 ناول( پښتو) نچېمجنون او ګل .35

 (به زبان دری)ناول  در جستجو .39

 )کتاب تصویری( تفاوت ها تفاوت می آورد .39

 مجموعه از دروس دینی مولوی صاحب خیرالله مخدوم .39

 )جلد اول(

 برف ها آب میشود .33

 ومسجلد  رسم و تخنیک )گامی به سوی دنیای انجینری( .4۱

 )ناول به زبان دری(   آرزو و امید .4۰

 (پښتو ناول)   يبوډا ښکار .42

 معمارۍ پیل يد اسلام .43

 )پښتو ناول( نامنوني ژوي .44

 ) ناول به زبان دری( حیوانات شوخ .45

 مجموعه از دروس دینی مولوی صاحب خیرالله مخدوم .49
 (دوم)جلد 

 )پښتو ناول( کې ۍپه کچه ګړ )مه ینه( نهیۍ ملد شپې .49

 حشمت خان د کلا معماري .49

 )پښتو ناول( د افغان الک او آذري جلۍ مینه .43
 د وچو بڼونه او پارکونو معماري .5۱
 )پښتو ناول( یوه ټولګي کېپه مینان  ېد یوې ښونک .5۰
 پښتو ناول(ماما مینه )د ژرنده ګړي  .52
 په اسلامي نظام کې ودانیز پرمختګ  .53
 پښتو ناول()شپنه ادې  .54
 پښتو ناول() یبې زده کړې پو .55
 پښتو ناول() د مینې تاو .59

59. (BIM)  په نړۍ کې تر ټولو نوې او ګړندۍ کړنلاره  -په خپله ژبه

 د معمارانو او اېنجینېرانو)انجینرانو( له پاره
 صاحب خیرالله مخدوممجموعه از دروس دینی مولوی  .59

 ))جلد سوم

 )پښتو ناول( د کوشنیوالي خواږه ملګري - سیدو او عیدو .53

 د کار لاندې کتابونو لېست

 
 مجموعه از دروس دینی مولوی صاحب خیرالله مخدوم .۰

 )مچهار)جلد 
 ېد یوې میاشتې ناو  .2
 يپوډر ، مشهور(نابسرغندوی ) .3
 وهېلیونی ل .4
 کوشنۍ سوداګره .5
 سپین کارغه .9
 سور تنور .9
 خړه بیزو .9
 مرغه يبند .3
 توده بړستن .۰۱
 ژوند پای د .۰۰

 د امکان او وخت په صورت کې

 

 گلیسی(ان ان)به زب انستانپخسه در افغ .۰

 انستانتاریخ معماری افغ .2

 خراش انحویلی های آسم .3

 ، حال و آینده در معماریشتهگذ ارتباط  .4

 انستان، سرعت و اقتصاد در معماری افغاستعداد .5

 چراغ انشیط .9

 هاخاطره  .9

 ټڅد پخښتۍ 

